Nafarroako Parlamentuko Mahaiak, 2014ko otsailaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkeztutako galdera, Osasuneko Departamentuak Nafarroako Ospitaleguneko hainbat pabiloitako garbiketa-kontratuak, hurrengo urteetarako, enpresa pribatuei esleitzeko asmorik ote duen jakitekoa.

2. Nafarroako Parlamentuko Aldizkari Ofizialean argitara dadin agintzea.

3. Osasun Batzordean izapidetzea.

Iruñean, 2014ko otsailaren 10ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok, Legebiltzarreko Erregelamenduan ezarritakoaren babesean, ondoko galdera aurkeztu du, Osasuneko kontseilariak Parlamentu honetako Osasun Batzordean ahoz erantzuteko:

Informazioa daukagu O-NOZek Nafarroako Ospitaleguneko zenbait pabiloiren garbiketa-zerbitzua enpresa pribatuari esleitu izanari buruz 2013rako eta, hortaz, Osasunbidea-Nafarroako Osasun Zerbitzuko sailen garbiketa-zerbitzuaren pribatizaziorantz egindako aurrerabideari buruz.

Bestalde, Nafarroako Ospitaleguneko garbiketako langileak kezkatuta azaldu dira beren lanpostuen galera dela-eta.

Osasun Departamentuak aurreikusita al dauka Nafarroako Ospitaleguneko C pabiloiaren eta urgentzien eraikinaren garbiketa-lanak enpresa pribatu bati esleitzea datozen urteetarako?

Osasun Departamentuak aurreikusita al dauka Nafarroako Ospitaleguneko garbiketa-zerbitzua pribatizatzea/kanpoan kontratatzea? Baiezkoan, zer neurri ezarriko ditu egungo langileen enplegua mantentzeko?

Iruñean, 2014ko otsailaren 5ean

Foru parlamentaria: Marisa de Simón Caballero

